
Հայաստանի Հանրապետության կենտրոնական բանկի խորհրդի 2007 թվականի
փետրվարի 9-ի թիվ 39-Ն որոշման մեջ լրացում կատարելու մասին

Հրապարակման ամսաթիվ՝ 11.04.2023

Նպատակ ունենալով հստակեցնել բանկի պարտադիր պահուստավորման
հաշվարկման կարգը,
հիմք ընդունելով «Բանկերի և բանկային գործունեության մասին» Հայաստանի
Հանրապետության օրենքի 5-րդ գլուխը,
ղեկավարվելով «Հայաստանի Հանրապետության կենտրոնական բանկի մասին»
Հայաստանի Հանրապետության օրենքի 2-րդ հոդվածի 3-րդ մասով, 20-րդ հոդվածի 1-
ին մասի «դ» և «ե» կետերով, «Նորմատիվ իրավական ակտերի մասին» Հայաստանի
Հանրապետության օրենքի 33-րդ և 34-րդ հոդվածներով` Հայաստանի
Հանրապետության կենտրոնական բանկի խորհուրդը

Ո ր ո շ ո ւ մ է.

1. Հայաստանի Հանրապետության կենտրոնական բանկի խորհրդի 2007 թվականի
փետրվարի 9-ի ««Բանկերի գործունեության կարգավորումը, բանկային
գործունեության հիմնական տնտեսական նորմատիվները» կանոնակարգ 2-ը
հաստատելու մասին» թիվ 39-Ն որոշմամբ հաստատված «Բանկերի գործունեության
կարգավորումը, բանկային գործունեության հիմնական տնտեսական նորմատիվները»
կանոնակարգ 2-ի 50-րդ կետը երկրորդ նախադասությունից հետո լրացնել նոր



նախադասությամբ՝ հետևյալ բովանդակությամբ.
«Կենտրոնական բանկում արտարժութային թղթակցային հաշվի բացման կամ դրա
հետագա սպասարկման՝ բանկի կամքից անկախ հանգամանքներով
պայմանավորված անհնարինության դեպքում, Կենտրոնական բանկի խորհրդի
համաձայնությամբ, արտարժույթով և առարկայազուրկ մետաղական հաշիվներով
ներգրավված միջոցների դիմաց պահուստավորումն ամբողջությամբ իրականացվում
է Հայաստանի Հանրապետության դրամով:»։
2. Սույն որոշումն ուժի մեջ է մտնում պաշտոնական հրապարակման օրվան հաջորդող
օրվանից:

 

                 Հայաստանի Հանրապետության
                 կենտրոնական բանկի նախագահ                                                      Մ.
Գալստյան
                             Երևան

 


